
PIKM/SEKRETARIAT/EDARANAHLI/2026(29)                               31 JULAI 2026 
      
SEMUA AHLI PIKM  
(U/P: Pengarah Urusan) 
 
   
YBhg. Tan Sri/Dato’ Sri/Datuk/Dato’/Datin/Tuan/Puan, 
 
SURAT EDARAN PIKM KE-29/2026: 

MAKLUMAN PINDAAN JADUAL KEDUA AKTA SENJATA 1960 - 
PERUBAHAN FI DAN PROSEDUR PENYIMPANAN SENJATA API 
 
Adalah dimaklumkan bahawa Kerajaan telah mewartakan Peraturan-peraturan 
Senjata (Pindaan Jadual Kedua) 2026 di bawah Akta Senjata 1960 [Akta 206] 
yang melibatkan perubahan kadar fi permit, lesen serta fi berkaitan penyimpanan 
senjata api. Pindaan tersebut telah berkuat kuasa sebagaimana yang 
diperuntukkan dalam Warta Kerajaan P.U. (A) 94 bertarikh 20 Februari 2026. 
 
2. Sila ambil maklum perubahan kadar fi baharu seperti berikut: 
 

2.1 Pistol atau Revolver: Fi permit untuk membawa dan 
menggunakannya telah dinaikkan kepada RM500 (daripada RM100 
sebelum ini). (Jadual Kedua, Perenggan 2(d)(iii)) 

 
2.2 Shotgun: Fi permit untuk membawa dan menggunakan setiap 

shotgun kekal tidak berubah pada kadar RM50. (Jadual Kedua, 
Perenggan 2(b)(ii) dan 2(b)(iv)) 

 
2.3 Lesen untuk membeli, memperoleh atau memindahkan peluru 

dinaikkan kepada RM100 (daripada RM2.00 sebelum ini). (Jadual 
Kedua, Perenggan 4). 

 
3. Selain itu, berdasarkan warta kerajaan terkini, ahli kini dibenarkan untuk 
menyimpan senjata api di balai polis yang ditetapkan. Sila ambil perhatian 
bahawa caj perkhidmatan simpanan sebanyak RM10 dikenakan bagi setiap 
senjata api sebagaimana diperuntukkan di bawah Jadual Kedua, Perenggan 
22(b).  
 
4. Persatuan mengambil maklum bahawa pelaksanaan fi baharu ini 
melibatkan kenaikan yang pasti memberi implikasi tambahan kepada kos operasi 
ahli-ahli, terutamanya fi permit untuk membawa dan menggunakan pistol atau 
revolver. Pihak PIKM sedang dalam proses mengemukakan surat rayuan rasmi 
kepada Kementerian Dalam Negeri (KDN) untuk memohon pihak Kerajaan 
meneliti semula serta mempertimbangkan pengurangan atau pengecualian ke 
atas fi-fi tertentu. Maklum balas ahli-ahli mengenai kesan kenaikan fi ini 

diperlukan untuk dimasukkan ke dalam kertas kerja rayuan berkenaan. Sila isi 
borang di pautan https://forms.gle/pYVGqUmLfHkDXCc78 sebelum atau 
pada 12 Ogos 2026 (Rabu). 
 
5. Segala kerjasama dan perhatian ahli dalam mematuhi prosedur yang 
dikemas kini ini amat dihargai demi memastikan pematuhan perundangan 
sentiasa terpelihara. Dikembarkan Warta Kerajaan berkaitan. 
 
 
 
Sekian, terima kasih. 
 
 
 
Yang benar, 

